
Rapport tal-Kummissjoni

Evalwazzjoni ta’ nofs it-terminu tal-Programm Ewropew ghall-Impjiegi u I-
Innovazzjoni Sog¢jali

1. Kuntest tal-EaSI

ll-Programm tal-Unjoni Ewropea ghall-Impjiegi u I-Innovazzjoni Socjali (EaSI)' —
implimentat taht modi ta’ gestjoni diretti u indiretti — huwa mfassal sabiex jippromwovi
livell gholi ta’ impjiegi ta’ kwalita u sostenibbli, jiggarantixxi protezzjoni socjali adegwata u
dicenti, jiggieled l-eskluzjoni so¢jali u 1-fagar, u jtejjeb il-kundizzjonijiet tax-xoghol fl-Istati
Membri u f’pajjizi parte¢ipanti ohrajn (il-pajjizi tal-EFTA/taz-ZEE? dawk kandidati u
prekandidati tal-UE).

Il-pakkett finanzjarju shih stabbilit fir-Regolament tal-EaSI ghall-2014 sal-2020 huwa ta’
EUR 919 469,000. ll-programm ghandu tliet assi:

= PROGRESS jappoggja t-tfassil u I-implimentazzjoni tal-politika billi: jipproduci
evidenza tal-politika, jorganizza attivitajiet ta’ skambju tal-informazzjoni u taghlim
rec¢iproku, johloq kundizzjonijiet ahjar ghall-innovazzjoni so¢jali, u jghin sabiex jibni
I-kapacita ghall-organizzazzjonijiet tal-UE u dawk nazzjonali.

= L-EURES jipprovdi informazzjoni u servizzi ghal min qed ifittex xoghol u min
thaddem u jmexxi skemi ta’ mobilita mmirati sabiex jippermetti lin-nies isibu xoghol
f’partijiet ohrajn tal-UE.

= Mikrofinanzjament/Intraprenditorija So¢jali jappoggja 1-access ghall-mikrokreditu
ghall-persuni vulnerabbli u I-mikrointraprizi, u 1-bini tal-kapacita istituzzjonali ghall-
fornituri tal-mikrokreditu.

L-ghanijiet trasversali — bhall-ugwaljanza bejn il-generi, in-nondiskriminazzjoni, u I-glieda
kontra I-fagar u l-eskluzjoni so¢jali — huma appoggjati f’kull livell.

2. Kamp ta’ applikazzjoni tal-evalwazzjoni ta’ nofs it-terminu

L-evalwazzjoni ta’ nofs it-terminu vvalutat — skont I-Artikolu 13(1) tar-Regolament tal-EaSI
u I-Linji Gwida ghal Regolamentazzjoni Ahjar® — il-progress maghmul fil-kisba tal-objettivi
tal-programm u r-rilevanza kontinwa tieghu, I-effi¢jenza tieghu u l-uzu tar-rizorsi, il-koerenza
politika tieghu b’rabta ma’ strumenti ohrajn u l-valur mizjud tieghu tal-UE. 1l-governanza tal-
EaSI kienet ezaminata wkoll. L-evalwazzjoni kellha |-ghan li tirrakkomanda aggustamenti
ghall-mod li bih jitmexxa |-programm sabiex tittejjeb il-prestazzjoni fl-implimentazzjoni
futura u sabiex tikkontribwixxi ghall-preparazzjoni ghall-perjodu ta’ wara 1-2020.

L-evalwazzjoni kopriet attivitajiet tal-EaSl minn Jannar 2014 sa Dicembru 2016. Din kopriet
il-kamp ta’ applikazzjoni geografiku shih u l-partijiet ikkoncernati rilevanti tal-programm —
b’mod partikolari, il-Kumitat tal-EaSlI, il-kumitati tal-politika, is-shab socjali, I-awtoritajiet u
I-korpi nazzjonali, u I-organizzazzjonijiet tas-socjeta ¢ivili ewlenin tal-UE.

! https://eur-lex.europa.eu/L exUriServ/LexUriServ.do?uri=0J:1 :2013:347:0238:0252:MT:PDF.
2 L-Izlanda tippartecipa fit-tliet assi kollha, in-Norvegja tippartecipa biss fi PROGRESS u EURES, il-
Liechtenstein ma jippartecipax fl-EaSl, u |-1zvizzera tippartecipa biss fl-EURES u biss bi spejjez taghha.
3 https://ec.europa.eu/info/sites/info/files/better-requlation-guidelines.pdf.

Ir-ricerka kkombinat sitt metodi ewlenin sabiex twiegeb il-mistogsijiet tal-evalwazzjoni:
analizi tad-data sekondarja, konsultazzjoni pubblika miftuha, intervisti semistrutturati, grupp
fokus, studji tal-kaz u stharrig tal-beneficjarji.

L-evalwazzjoni ta’ nofs it-terminu hija pprezentata bhala dokument ta’ hidma tal-persunal
(SWD), ibbazata fuq l-eziti ta’ studju ta’ evalwazzjoni estern* ikkummissjonat mill-
Kummissjoni u sorsi ohrajn ta’ evidenza — b’mod partikolari rapporti ta’ monitoragg tal-
prestazzjoni tal-EaSl, Rapporti tal-Gestjoni Annwali tad-Direttorat Generali tal-lImpjiegi, |-
Affarijiet So¢jali u I-Inkluzjoni (DG EMPL) tal-Kummissjoni Ewropea u evalwazzjonijiet
ohrajn rilevanti.

F’konformita mal-Artikolu 13 tar-Regolament tal-EaSl, dan ir-rapport jigbor fil-qosor ir-
rizultati ewlenin tal-evalwazzjoni ta’ nofs it-terminu ghall-Parlament Ewropew, il-Kunsill, il-
Kumitat Ekonomiku u So¢jali Ewropew u 1-Kumitat tar-Regjuni, u I-pubbliku.

3. Rizultati ewlenin u taghlimiet miksuba

It-tagsimiet li gejjin jipprezentaw il-konkluzjonijiet milhuga dwar is-sitt temi ewlenin tal-
evalwazzjoni: rilevanza, effettivita, effi¢jenza, koerenza, valur mizjud tal-UE u governanza
tal-programm.

L-evalwazzjoni madankollu ghandha limitazzjonijiet ovvji. Ftit progetti kienu lesti fl-2016, li
[limitaw id-data disponibbli, filwaqt li progetti ohrajn li nbdew ma kellhomx il-hin sabiex
jipproducu sett shih ta’ rizultati u impatti. Hemm ukoll ftit parametri referenzjarji disponibbli,
ghaliex m’hemmx programm komparabbli mal-EaSI fir-rigward tal-iskala u I-kopertura.
Ghalhekk, il-prestazzjoni tal-EaSI ghandha titqies fil-kuntest tar-rwol taghha fis-sistema ta’
appogg usa’ li tinkludi l-inizjattivi tal-UE u dawk ta’ politika nazzjonali. Sabiex ikunu
meghluba jew imnaqqgsa dawn il-limitazzjonijiet, I-evalwazzjoni ta’ nofs it-terminu vverifikat
ghadd ta’ sorsi ta’ evidenza evalwattiva, metodi u ghodod kwantitattivi u kwalitattivi
kkombinati, zgurat it-trasparenza ta’ sorsi tad-data u sistematikament ikkontrollat sejbiet
kontra kontributi mill-partijiet ikkoncernati.

Wahda mis-sejbiet importanti ta’ dan l-ezer¢izzju kienet 1i nofs it-terminu, kif stabbilit fir-
Regolament tal-EaSI, kien bikri wisq ghall-evalwazzjoni. Evalwazzjonijiet futuri ghandhom
ikunu skedati sabiex jippermettu aktar rizultati u impatti usa’ johorgu u jappoggjaw l-analizi.

3.1.Rilevanza

Ir-rilevanza tal-EaSI kienet ivvalutata b’rabta mal-objettivi generali tieghu, 1-objettivi
specifici ghat-tliet assi u l-allokazzjoni ta’ rizorsi bejniethom.

L-evalwazzjoni kkonfermat li r-ragunament tal-EaSl u |-hames objettivi generali tieghu
ghadhom rilevanti hafna, b’mod partikolari fil-kuntest tat-terminu taz-zmien tal-evalwazzjoni
tal-konsegwenzi tal-krizi finanzjarja u ekonomika — b’irkupru milqugh tajjeb izda kajman —
u tendenzi li aktarx se jhallu impatt fuq I-UE ghas-snin li gejjin. Perezempju, b’influss kbir ta’
refugjati u immigranti fl-Istati Membri tal-UE, in-numru ta’ persuni vulnerabbli zdied
drastikament, i jaghmel l-integrazzjoni ta’ suc¢cess taghhom wahda mill-oghla prijoritajiet tal-
UE.

Minkejja s-settijiet ta’ data limitati disponibbli, qged isir progress lejn I-objettivi kollha
generali u specifici tal-EaSIl. L-EaSI ghen sabiex tizdied is-sensibilizzazzjoni dwar il-

* L-istudju ta’ appogg estern imwettaq minn ICF Consulting kien ikkoordinat mid-Direttorat Generali tal-lmpjieg, I-Affarijiet
Socjali u I-Inkluzjoni tal-Kummissjoni, taht il-monitoragg u s-supervizjoni diretta ta’ Grupp ta’ Tmexxija InterServizzi
(ISSQG) li jinkludi dipartimenti ohrajn tal-Kummissjoni.

kontributi tal-politika tal-UE fl-inkluzjoni socjali u t-tnaqgis tal-fagar, sabiex itejjeb il-
percezzjonijiet tal-potenzjal transkonfinali ghall-impjiegi, sabiex jittestja u jimplimenta malajr
mizuri innovattivi, u sabiex izid l-access ghal self tal-mikrofinanzjament u l-appogg ghall-
intraprenditorija. L-EaSI ffacilita wkoll bidla fil-politika permezz ta’ ricerka komparattiva,
skambji u bini tal-kapacita, 1i b’hekk ghenu lil partijiet ikkoncernati differenti sabiex
jinfluwenzaw il-formulazzjoni u l-implimentazzjoni ta’ politiki so¢joekonomici fil-pajjizi
partecipanti tal-programm.

Madankollu, ir-rilevanza u l-impatti tal-EaSI jistghu jittejbu aktar. L-ghodod analiti¢i, 1-
avvenimenti ta’ tixrid u l-progetti innovattivi ghandhom jiffokaw aktar fuq kwistjonijiet tal-
generu, il-qghad fost iz-zghazagh, l-inugwaljanzi (introjtu, edukazzjoni, hiliet) u I-glieda
kontra l-eskluzjoni so¢jali, it-tqeghid ta’ fokus akbar fuq it-trasferibbilta u I-possibbilta taz-
zieda fl-innovazzjonijiet socjali.

PROGRESS u Mikrofinanzjament/Intraprenditorija So¢jali jista’ jkollhom rwol importanti
f’dan il-process billi jaghtu prijorita lill-attivitajiet ta’ inkluzjoni so¢jali u a¢éess ghal finanzi
ghal gruppi vulnerabbli, jigifieri persuni li huma f’riskju ta’ eskluzjoni so¢jali u finanzjarja. L-
EURES ghandu jkompli jiffinanzja progetti mmirati lejn gruppi bi htiega ekonomika cara
(bhalma huwa I-kaz ta’ “L-ewwel impjieg EURES tieghek” u s-shubijiet transkonfinali).

Is-suggetti ta’ attivitajiet ta’ taghlim rec¢iproku — ez. mizuri ta’ integrazzjoni fis-suq tax-
xoghol ghaz-zghazagh, dawk li jfittxu azil, refugjati u qieghda fit-tul, htigijiet ta’ hiliet futuri
— segwew mill-grib prijoritajiet stabbiliti  fil-Linji Gwida ghall-Impjiegi u r-
rakkomandazzjonijiet specifici ghall-pajjiz bhala parti mic-¢iklu ta’ koordinazzjoni
ekonomika tas-Semestru Ewropew®. Is-Semestru Ewropew kien appoggjat ukoll minn
attivitajiet analiti¢i ffinanzjati mill-EaSI ohrajn, b’mod partikolari r-Rapport dwar I-Impjiegi
u I-Zvilupp Socjali u |-Istharrig dwar il-Forza tax-Xoghol. Fl-attivitajiet analitici tieghu, il-
programm ghandu jaghti prijorita lill-iskambju ta’ prattiki tajba bejn dawk 1i jfasslu I-politika
fil-pajjizi partecipanti permezz ta’ taghlim reciproku, sensibilizzazzjoni u attivitajiet ta’ tixrid.

B’mod simili, it-tixrid ta’ prattiki minn pajjizi differenti — inkluza l-esperimentazzjoni soc¢jali
— b’mod aktar wiesa’ fil-livell operazzjonali johloq sensibilizzazzjoni tal- prattiki innovattivi
u jghin lill-atturi nazzjonali u lokali sabiex iwasslu servizzi u prodotti ahjar. Ghalhekk iz-
zamma ta’ netwerks fil-livell tal-UE hija kru¢jali sabiex tallinja 1-agendi politi¢i differenti
f’livelli differenti tal-gvern u l-pajjizi partecipanti.

Fil-prattika, allokazzjoni tar-rizorsi aktar flessibbli fit-tliet assi tal-programm (minflok il-
percentwali indikattivi minimi attwali stabbiliti fir-Regolament tal-EaSl), se tippermetti aktar
lok ghat-trasferiment ta’ bagits bejniethom meta mehtieg. Dan jista’ jghin partikolarment 1-
assi tal-Mikrofinanzjament/l-Intraprenditorija Soc¢jali, fejn 1-infig huwa mmexxi mid-
domanda. Flessibbilta akbar se zzid ukoll ir-rispons ghal htigijiet emergenti (ez. inizjattivi
godda bhall-“Korp Ewropew ta’ Solidarjete‘l”ﬁ, “Bidu Gdid ghad-Djalogu Soéjali”7, “Agenda
Gdida ghall-Hiliet ghall-Ewropa™® jew I-Awtorita Ewropea tax-Xoghol - ELA).

3.2.Effettivita

It-tliet assi tal-programm ivarjaw fir-rigward tal-effettivita taghhom fil-generazzjoni ta’ eziti u
kisba ta’ objettivi, u fil-bidla li jgibu maghhom. Ghalhekk, PROGRESS huwa l-aktar effettiv

> Ara r-Rapport tal-monitoragg tal-prestazzjoni 2015-2016.
® https://europa.eu/youth/solidarity mt.
" http://ec.europa.eu/social/main.jsp?catld=88&langld=en&eventsld=1028.
® https://ec.europa.eu/social/main.jsp?catld=1223
% https://ec.europa.eu/social/main.jsp?catld=1414&langld=en

fil-facilitazzjoni tal-iskambju tal-informazzjoni, it-taghlim rec¢iproku u d-djalogu, u fl-izvilupp
u t-tixrid ta’ gharfien komparattiv u analitiku. Wahda mill-aktar attivitajiet effettivi tal-
EURES kienet il-kontribuzzjoni ghall-izvilupp ta’ suq tax-xoghol trasparenti fit-termini tad-
domanda u I-provvista. L-evidenza dwar il-Mikrofinanzjament/I-Intraprenditorija Socjali
tissuggerixxi li 1-finanzjament tal-EaSI zied id-disponibbilta u l-access tal-finanzi fil-pajjizi
partecipanti kollha.

L-intermedjarji finanzjarji inkludew gruppi vulnerabbli fl-attivitajiet taghhom, izda kien
hemm diskrepanzi importanti bejn il-pajjizi. F’hafna kazijiet, anki gruppi vulnerabbli, ma
jirrapprezentawx il-maggoranza tal-benefi¢jarji finali. Dawn xorta ghadhom jiltagghu ma’
ostakli biex jaccessaw il-finanzi. Skont l-ahhar data tal-impatt annwali (Settembru 2016),
bhala medja, 35 % ta’ dawk li jisselfu b’mikrokreditu huma nisa, aktar minn 40 % ghandhom
ingas minn 30 sena jew aktar minn 50 sena, grib 1-20 % huma persuni qieghda (meta mqabbel
mat-62 % li jahdmu ghal rashom/imprendituri), u 10 % gejjin minn kuntest ta’ migrazzjoni
(mhux mill-UE). Aktar azzjonijiet jehtieg li jiffokaw fuq gruppi vulnerabbli, u ghalhekk
jesploraw il-possibbilta li jintrodu¢u miri minimi ghalihom ghall-bgija tal-programm EaSI. L-
istrumenti finanzjarji huma mmexxija mid-domanda, ghalhekk ghandu jkun possibbli li jkunu
implimentati bi grad ta’ flessibbilta sabiex jissodisfaw id-domanda tas-suq. In¢entivi bbazati
fuq il-politika ghall-FEI jistghu jigu kkunsidrati meta jitfasslu strumenti futuri sabiex tkun
promossa aktar sensibilizzazzjoni lejn il-gruppi vulnerabbli.

L-evalwazzjoni identifikat ghadd ta’ modi sabiex tittejjeb 1-effettivita. PROGRESS, filwaqt li
jzomm il-fokus tieghu fuq temi tal-politika rilevanti ghall-partijiet ikkonc¢ernati u apprezzati
minnhom (kundizzjonijiet ta’ impjiegi u xoghol), ghandu jtejjeb I-isforzi sabiex iwassal
sperimentazzjoni tal-politika so¢jali billi jirrevedi 1-fokus tieghu fuq hekk u 1-pro¢eduri tieghu
ghall-evalwazzjoni u |-ghazla tal-progetti, u billi jaghmilha aktar facli sabiex jitkabbru tali
progetti. Ghal EURES, ghandu jkun ikkunsidrat perjodu ta’ implimentazzjoni itwal (mill-
ingas sentejn), ikkombinat ma’ mizuri ghat-tnaqqis tal-piz amministrattiv tal-gestjoni tas-
sejha ghal proposti, sabiex jippermetti lill-partijiet ikkoncernati jizviluppaw progetti kif
suppost, jimplimentawhom, ikejlu l-effettivita taghhom u jizguraw is-sostenibbilta taghhom.
Ghall-Mikrofinanzjament/l-Intraprenditorija Soc¢jali, huwa propost fokus akbar fuq gruppi
vulnerabbli ghat-tieni perjodu ta’ implimentazzjoni tal-EaSI, ez. l-istabbiliment ta’ mira ghas-
sehem/ghall-ghadd ta’ gruppi vulnerabbli fis-sejhiet ghal proposti.

3.3.Efficjenza

L-evalwazzjoni tipprovdi harsa lejn it-tgabbil bejn il-mezzi disponibbli u l-objettivi tal-
programm. Filwaqt li I-mezzi finanzjarji disponibbli kienu bizzejjed sabiex jimplimentaw
attivitajiet ta’ PROGRESS u EURES, il-bagit ghat-tagsima tal-Mikrofinanzjament tat-tielet
assi kien zghir wisq. L-uzu kbir tal-istrument ta’ garanzija tal-EaSl, parti mill-assi tal-
Mikrofinanzjament/l-Intraprenditorija Soc¢jali, ghamel pressjoni fuq il-bagit tieghu u rrizulta
fuzu shih tal-bagit tal-Mikrofinanzjament. Minhabba li t-tagsima tal-Intraprenditorija So¢jali
normalment tirrikjedi self hafna akbar mit-tagsima tal-Mikrofinanzjament, kien hemm anqas
self ipprovdut. Dan kellu impatt fuq I-ghadd ta’ kuntratti ffirmati'®.

19 Filwaqt li tul 1-2014 sar in-negozjar tal-istrumenti ta’ finanzjament godda mal-Fond Ewropew tal-Investiment
(FEI), sa Settembru2016, gew iffirmati 33 kuntratt ma’ intermedjarji tal-mikrofinanzjament ghal
EUR 50.3 miljun, 1i rrizultaw fi 13.021 mikrokreditu ghal total ta’ EUR 152.288 miljun. Inkiseb fattur ta’
ingranagg ta’ tliet darbiet il-finanzjament inizjali. Minbarra l-appogg tas-settur tal-mikrokreditu, fl-2015 u I-
2016, I-EaSI hareg ukoll 1-ewwel finanzjament ghal intraprizi so¢jali u gew iffirmati 1-ewwel seba’ kuntratti ma’
intermedjarji finanzjarji, ghal EUR 9 miljuni.

Sadanittant, instab rimedju ghall-bagit insuffi¢jenti tat-tielet assi ghall-ewwel perjodu ta’
implimentazzjoni, billi gie permess il-frontloading tal-bagit tal-EaSI allokat ghas-snin ta’
wara 2017-2020 u li sar disponibbli gabel sabiex tkun issodisfata d-domanda kbira tas-sug.
Dan il-frontloading kien possibbli permezz ta’ garanzija taht il-Fond Ewropew ghall-
Investimenti Strategici (FEIS™). Tabilhaqq, b’rispons ghad-domanda kbira ghall-istrument ta’
garanzija tal-EaSI, f’Dicembru 2017, l-assi tal-Mikrofinanzjament/l-Intraprenditorija Socjali
ir¢ieva zieda ta> EUR 100 miljun mill-FEIS. Dan se jwassal ghal zieda fil-volum kumplessiv
tal-azzjonijiet ghall-istrument ta’ garanzija tal-EaSI u se jippermetti lill-FEI jimplimenta
ghadd sinifikament akbar ta’ operazzjonijiet.

L-efficjenza ta’ PROGRESS tista’ tittejjeb aktar billi jigu introdotti tibdiliet u jitnaqqas il-piz
amministrattiv fl-istadji tal-ghoti u 1-implimentazzjoni tal-progett. Barra minn hekk, mhuwiex
dejjem car ghall-applikanti jekk il-kofinanzjament ghandux ikun fi spejjez lavorattivi jew
f’valur ta’ flus attwali. Dan ghandu jkun i¢carat fit-termini ta’ referenza tas-sejhiet.

Fir-rigward tal-EURES, ammonti akbar milli ppjanat originarjament, kienu marbuta mal-
allokazzjoni ghat-trasparenza ta’ postijiet tax-xoghol battala, sabiex tkun introdotta
teknologija tal-informazzjoni gdida; madankollu, l-izvilupp u l-ghoti ta’ servizzi baqa’
relattivament stabbli.

B’mod generali, filwaqt li I-bagit totali tal-programm huwa bizzejjed, riallokazzjoni aktar
flessibbli bejn it-tliet assi ghandha tkun permessa sabiex jigu mminimizzati d-diskrepanzi
bejn l-impenji ppjanati u reali, u jkun zgurat l-aqwa trasferiment ta’ bagits bejn it-tlieta fejn
mehtieg.

3.4.Koerenza

Il-perc¢ezzjoni generali tal-koerenza tal-programm miksuba permezz tal-evalwazzjoni hija li t-
tliet programmi precedenti kienu maghquda taht il-kappa tal-EaSI b’risposta ghal ezercizzju
ta’ simplifikazzjoni. Madankollu, 1-evalwazzjoni tikkonkludi li minkejja sforzi sabiex jinbnew
sinergiji bejn it-tliet assi, dawn jibqghu joperaw pjuttost b’mod indipendenti. L-attivitajiet tal-
programm kollha ghandu jkollhom fokus akbar fuq il-benefic¢ji potenzjali ta’ struttura tal-
programm koerenti, li tippromwovi soluzzjonijiet interdixxiplinari ghal ghadd ta’ sfidi.

Fir-rigward tal-konsistenza ma’ programmi tal-UE ohrajn, 1-EaSIl huwa I-aktar mal-FSE.
PROGRESS u programmi tal-UE ohrajn bhall-FSE, Erasmus+, Orizzont 2020 u COSME
jikkomplementaw lil xulxin fir-rigward ta’ objettivi, attivitajiet u benefi¢jarji specifici.
Instabet ukoll komplementarjeta bejn EURES u I-programm ta’ Kooperazzjoni Territorjali
Ewropea (Interreg). Il-Mikrofinanzjament/I-Intraprenditorija So¢jali wkoll jidher li huwa
konsistenti ma’ strumenti ohra tal-mikrofinanzjament fil-livell tal-UE. Dawn jappoggjaw jew
lill-SMEs (bhall-garanzija finanzjarja ta> COSME) jew lill-kumpaniji b’kapitalizzazzjoni
kbira (InnovFin), filwaqt li I-EaSI jappoggja biss lill-mikrointraprizi jew lill-intraprizi so¢jali.
Dawn joffru wkoll ammonti ta’ finanzjament akbar (InnovFin u COSME), u varjeta akbar fir-
rigward ta’ prodotti finanzjarji (bhall-programm InnovFin). Dawn jiffokaw biss fug gruppi
specifici ta’ beneficjarji f’certi pajjizi, filwaqt li 1-Mikrofinanzjament/l-Intraprenditorija
Soc¢jali jindirizzaw il-pajjizi partecipanti kollha.

Madankollu, minkejja I-komplementarjetajiet bejn 1-EaSI u strumenti tal-UE ohrajn, il-varjeta
ta’ logika tal-intervent u r-regoli li jirregolaw il-fondi, ixekklu z-zieda fil-koerenza. Il-

Y1|-FEIS huwa inizjattiva mnedija b’mod kongunt mill-Grupp BEI - il-Bank Ewropew tal-Investiment (BEI) u I-
FEI - il-Kummissjoni Ewropea sabiex tinghata ghajnuna halli tingheleb id-diskrepanza attwali fl-investiment fl-
UE billi jigi mobilizzat il-finanzjament privat ghal investimenti strategici.
http://www.eif.org/what we_do/efsi/index.htm

koezistenza ta’ gabra ta’ regoli differenti (ir-Regolament Finanzjarju ghal strumenti
finanzjarji, u r-Regolament dwar Dispozizzjonijiet Komuni ghall-fondi strutturali) taghmilha
difficli sabiex ikunu sfruttati 1-komplementarjetajiet bejn il-fondi differenti. Ghandhom jigu
stabbiliti mekkanizmi specifici sabiex jigu ffacilitati is-sinergiji bejn fondi tal-UE differenti,
perezempju billi tigi permessa l-esperimentazzjoni socjali ttestjata taht 1-EaSI li titkabbar jew
tkun immultiplikata permezz tal-finanzjament tal-FSE. Is-simplifikazzjoni tar-regoli tista’
tghin sabiex timmassimizza l-potenzjal ta’ tali komplementarjetajiet u sinergiji.

Fuq livell nazzjonali, ma nstabet I-ebda sovrapozizzjoni bejn 1-objettivi tal-EaSI u dawk tal-
istrumenti/l-programmi nazzjonali. B’mod partikolari, il-konsultazzjoni mal-partijiet
ikkoncernati, enfasizzat il-kunsens dwar |-importanza li jinzamm kull tip ta’ strument fil-livell
tal-UE, anke jekk kienu osservat sovrapozizzjonijiet zghar bejn 1-istrumenti fil-livell tal-UE u
dak nazzjonalii. Dawn is-sovrapozizzjonijiet jistghu jinghelbu billi jissahhah aktar I-
involviment tal-partijiet ikkoncernati nazzjonali, regjonali u lokali fl-attivitajiet tal-EaSI u
billi jkunu pprovduti b’ghodod, gharfien trasferibbli/komparattiv u appogg rilevanti ghad-
disinn u implimentazzjoni ta’ interventi li jindirizzaw kwistjonijiet so¢jali.

3.5.Valur mizjud tal-UE

L-EaSI pproduca valur mizjud tal-UE li jidher fir-rigward ta’ kamp ta’ applikazzjoni u 1-
iskala, meta mgabbel mal-appogg nazzjonali u regjonali. Jekk 1-EaSI jitwaqqgaf dan se jkollu
riperkussjonijiet f"hafna setturi. Huwa improbabbli 1i skemi ta’ finanzjament nazzjonali jew
regjonali ohrajn se jkunu kapa¢i jappoggjaw esperimentazzjoni tal-politika f’pajjizi
partecipanti differenti u netwerks ta” NGOs fil-livell tal-UE, kif jaghmel 1-EaSI bhalissa. L-
EaSI huwa wkoll I-aktar mod adattat sabiex jinkisbu rizultati fl-UE kollha bhal bazijiet tad-
data komparattivi, studji u attivitajiet ta’ taghlim reciproku li mhumiex tal-oghla prijorita
f’livelli ta’ governanza ohrajn.

Barra minn hekk, m’hemmx rizorsi tal-UE ohrajn disponibbli li huma specifikament imfassla
ghal shubiji transkonfinali, ghalkemm il-Programmi Interreg tal-FEZR jistghu jappoggjaw
politiki tal-impjieg f’regjuni transkonfinali jekk ipprogrammati mill-Istati Membri
kkonc¢ernati. L-appogg ghas-suq tal-investiment soc¢jali probabbilment ukoll se jmajna
minghajr finanzjament mill-EaSI, 1i jwassal ghal anqas negozju so¢jali fl-UE u anqgas
opportunitajiet ta’ impjieg f’dawn is-setturi. L-appogg tal-UE jservi bhala sinjal b’sahhtu biex
issir bidla fil-livell nazzjonali u jghin sabiex fit-trasferiment tal-gharfien espert u I-
kompetenza bejn il-pajjizi.

IX-xoghol imwettaq taht il-programm EaSI jestendi lil hinn mill-gestjoni tal-istrumenti
finanzjarji: dan imexxi varjeta ta’ mizuri sabiex jizviluppaw ekosistema ghal swieq ta’ finanzi
soc¢jali. L-ezempji jinkludu ghotjiet sabiex tigi zviluppata n-naha tal-provvista u dik tad-
domanda tal-finanzjament socjali, izda wkoll inizjattivi mhux finanzjarji bhall-Kodici tal-
Imgiba Tajba ghall-Ghoti ta’ Mikrokreditu, 1i jghinu sabiex izidu l-istandards fis-settur tal-
mikrofinanzjament. Dan huwa f’konformita ma’ wiehed mill-ghanijiet tal-Kummissjoni: dak
li jizdied l-uzu ta’ strumenti finanzjarji sabiex ikun attirat finanzjament privat u jkunu mhegga
zviluppi sistematici godda fi swieq tal-finanzjament socjali.

Madankollu, sforzi kontinwi huma mehtiega — primarjament fir-rigward tal-komunikazzjoni
dwar attivitajiet tal-EaSI u t-tixrid tar-rizultati tieghu. Il-partijiet ikkon¢ernati huma herqana
sabiex jir¢ievu aktar informazzjoni u jhossu li permezz ta’ tixrid ahjar jistghu jiksbu benefic¢ji
kbar, b’mod partikolari fir-rigward tal-access ghall-finanzi, ir-rizultati, 1-ezempji specifici
ghall-pajjiz u |-prattiki tajbin, is-siti web u I-bazijiet tad-data aggornati, firxa usa’ ta’ lingwi
ghall-komunikazzjoni, u kontenut li huwa aktar ac¢essibbli ghal udjenza wiesgha.



3.6.Governanza tal-EaSI

L-EaSI huwa kkoordinat minn unita fi hdan id-Direttorat Generali ghall-Impjiegi, |-Affarijiet
Socjali u l-Inkluzjoni tal-Kummissjoni Ewropea li hija responsabbli mill-formulazzjoni tal-
kamp ta’ applikazzjoni u 1-finanzjament tal-programm, u ghall-monitoragg u I-evalwazzjoni
tal-progress tieghu. F’dan il-kompitu, [-unitd hija assistita minn koordinaturi mill-unitajiet
operattivi tad-Direttorat Generali u mill-Kumitat tal-EaSI, 1i jikkonsisti minn rapprezentant
wiehed minn kull pajjiz partecipanti.

L-evalwazzjoni ezaminat ir-rwol tal-kumitat tal-EaSI, b’mod partikolari, u kkonkludiet li r-
rwoli u responsabbiltajiet tal-partijiet ikkoncernati jehtieg li jittejbu, kif ukoll I-involviment u
I-komunikazzjoni taghhom. I1-membri tal-Kumitat hassew li kien hemm bzonn aktar awtorita
fit-tehid ta’ decizjonijiet u aktar sjieda tal-allokazzjoni tal-fondi u l-programmazzjoni/s-
suggetti tas-sejhiet ghal proposti'?.

L-evalwazzjoni sabet ukoll li l-gruppi ta’ hidma temati¢i jistghu jkunu utli sabiex
japprofondixxu I-gharfien tal-membri tal-Kumitat tal-EaSI fi kwistjonijiet tekni¢i. L-uzu ta’
kultant ta’ gwida esperta jitqies ukoll bhala potenzjalment utli ghal c¢erti suggetti. L-

evalwazzjoni nnutat ukoll li I-membri tal-Kumitat ma ghandhomx bizzejjed informazzjoni
dwar progetti maghzula u implimentati fil-pajjizi taghhom, jew dwar progetti michuda wara I-
procedura tal-evalwazzjoni. Il-kandidati ghandhom jinghataw aktar rispons dwar I-

applikazzjonijiet michuda bhala ghajnuna biex itejbu l-applikazzjonijiet taghhom. Ghandha
tkun kondiviza aktar informazzjoni mal-Kumitat fi Zmien xieraq, sabiex din tkun mghoddija
facilment lil organizzazzjonijiet 1i jistghu jkunu interessati jirrispondu ghas-sejhiet ghal
proposti.

B’mod simili, aktar kooperazzjoni ma’ kumitati ohrajn sabiex tkun skambjata informazzjoni u
diskussjonijiet aktar regolari bejn il-Kumitat tal-EaSl u I-Kummissjoni huma kkunsidrati
bhala mehtiega.

4. Konkluzjoni generali

L-evalwazzjoni ta’ nofs it-terminu enfasizzat numru ta’ modi sabiex tittejjeb 1-
implimentazzjoni tal-EaSI qgabel it-tmiem tal-Qafas Finanzjarju Pluriennali (QFP), b’mod
specjali permezz tal-flessibbilta bagitarja interna msahha, jigu mmirati gruppi li jehtiegu
appogg specifiku, is-simplifikazzjoni ta’ proceduri, it-titjib ta’ koerenza interna u r-rabta tal-
EaSI ma’ fondi ohrajn. B’mod partikolari, simplifikazzjoni imtejba tal-finanzjament jista’
jkollha impatt tangibbli fuq ir-rilevanza, l-effi¢jenza, il-koerenza u l-effettivita tal-EaSI u I-
valur mizjud tal-UE. Dan jista’ jsir fil-perjodu bejn 1-2017 u 1-2020, permezz ta’ rabtiet
adegwati jew mekkanizmi godda li jorbtu 1-fondi differenti tal-UE.

Wara 1-2020, “fond umbrella” bl-isem ta’ Fond Socjali Ewropew Plus (FSE+), li jigbor
flimkien il-fondi kollha gestiti mid-DG Impjiegi, Affarijiet So¢jali u Inkluzjoni — inkluz 1-
EaSI*®* — se jipprovdi interfacca wahda facli biex tintuza bil-beneficjarji, inaqqas il-

2lr-rwol  tal-kumitat ghandu jikkonforma mat-trattati, ir-regoli tar-Regolamentazzjoni Finanzjarja ghal
programmi ta’ nfiq u 1-gafas legali tal-komitologija.

B3 L-evalwazzjoni ta’ nofs it-terminu enfasizzat il-htiega li tittejjeb il-koerenza interna. Taht I-FSE+ se tinkiseb
adegwatezza ahjar bejn 1-objettivi tal-fergha tal-EaSl u I-finanzjament tieghu. Jekk l-objettivi u t-tipi ta’
azzjonijiet iffinanzjati taht 1-assi attwali ta” PROGRESS mhux se jinbidlu, 1-istrumenti finanzjarji implimentati
taht it-tielet assi tal-EaSI attwali se jkunu ttrasferiti ghall-programm InvestEU li se jlagqa’ flimkien il-hafna
strumenti finanzjarji tal-UE attwalment disponibbli sabiex jappoggjaw l-investiment fl-UE, u l-attivitajiet relatati
mal-portal tal-mobbilta ta” EURES se jkunu ttrasferiti ghall-Awtoritd Ewropea tax-Xoghol (ELA). L-attivitajiet
gestiti direttament (I-attivitajiet mhux ta’ self u l-appogg ghal mobbilta tal-impjieg) se jinzammu taht il-fergha
tal-FES+/I-EaSlI.

frammentazzjoni u jsahhah is-sinergiji bejn il-fondi, u b’hekk johloq il-kundizzjonijiet ghal
implimentazzjoni tal-politika aktar effettiva u valur mizjud tal-UE.

